
Lawatan Pelajar UCI ke The Barebone Studio

UUM ONLINE: Seramai 20 Pelajar Program Inkubator Usahawan Kreatif Utara (UCI) telah
membuat lawatan industri ke Syarikat The Barebone Studio sdn bhd di Kajang pada 31 Julai
2017. Rombongan ini diketuai oleh Dr. Mohamad Farhan Mohamad Mohsin, Timbalan Dekan
PPA UUM CAS dan juga diiringi oleh Mentor En Mohd Raime Ramlan dan En Muhammad
Iskandar Zulkarnain Muhammad Suhaimi. Tujuan lawatan ialah bagi menimba ilmu serta
pengalaman Mentor Industri yang telah dipilih oleh pelajar UCI.



Nama Ted Adnan Asmadi tidak asing lagi dalam kalangan penduduk Kajang. Ted Adnan Asmadi
merupakan pemilik kepada perniagaan Ted Adnan Photography & Design di Kajang. Operasi
mereka terletak di The Barebone Studio, Saujana Impian, Kajang. Berbekalkan dengan minat,
kini sudah 10 tahun beliau berkecimpung dalam bidang ini. Dengan bermodalkan RM10, 000
dan ruang rumah yang kecil yang dijadikan sebagai pejabat , kini beliau mampu mempunyai
studio sendiri dan meraih ribuan ringgit tiap bulan.

Pada awalnya, beliau hanya membuat “freelance” dan mengambil gambar untuk majlis
perkahwinan. Namun kini, telah berkembang ke bahagian komersial seperti mengambil
gambar korporat untuk perniagaan-perniagaan besar dan ternama seperti GDEX, kerajaan
Malaysia dan lain-lain.

Jatuh bangun dalam perniagaan itu perkara biasa kata beliau. 10 tahun yang telah dilalui
pelbagai cabaran yang telah ditempuh. Perniagaan harus sentiasa berkembang. Oleh itu,
daripada sekadar aktiviti mengambil gambar, kini beliau telah menambah aktiviti mengambil
video sebagai aktiviti tambahan di dalam perniagaannya. Akhir sekali, alhamdulilah kini beliau
telah berjaya dengan perniagaan fotografinya.



“Jangan berhenti belajar, fokus kepada minat untuk memulakan apa jua jenis perniagaan
dan sentiasa mempunyai hubungan yang terus menerus dan baik dengan masyarakat.” —
Ted Adnan Asmadi

